
Naxçıvan xəbərləri

Faşizm üzərində 
Qələbənin 72-ci 
ildönümü qeyd 

olunmuşdur
Mayın 9-da Naxçıvan Mux-

tar Respublikası Ali Məclisinin 
sədri Vasif Talıbov Naxçıvan 
şəhərindəki Xatirə kompleksinə 
gələrək Böyük Vətən müharibəsi 
veteranları ilə görüşmüş, 
onları alman faşizmi üzərində 
qələbənin 72-ci ildönümü 
münasibətilə təbrik etmişdir.

Ali Məclisin sədri 
kompleksdəki abidənin önünə tər 
gül dəstəsi qoymuş, müharibədə 
həlak olmuş azərbaycanlıların 
xatirəsinə dərin ehtiramını 
bildirmişdir.

Mərasim iştirakçıları və 
ictimaiyyətin nümayəndələri 
də abidə önünə gül dəstələri 
düzmüşlər.

Həmin gün Naxçıvan 
Muxtar Respublikasının bütün 
rayon mərkəzlərində də faşizm 
üzərində qələbənin 72-ci ildö-
nümü münasibəti ilə tədbirlər 
keçirilmişdir.

Ali Məclisdə 
mükafatların təqdimatı

Mayın 9-da Naxçıvan Mux-
tar Respublikası Ali Məclisində 
Azərbaycan Respublikası me-
dallarının, Azərbaycan Respub-
likasının və Naxçıvan Muxtar 

Respublikasının fəxri adlarının 
döş nişanlarının və vəsiqələrinin, 
Azərbaycan Respublikası Prezi-
dentinin mükafatının təqdimat 
mərasimi keçirilmişdir.

Ali Məclisin sədri təltif 
olunanları və onların timsa-
lında bütün muxtar respublika 
əhalisini ümummilli lideri-
miz Heydər Əliyevin anadan 
olmasının ildönümü və Qələbə 
bayramı münasibətilə təbrik 
etmiş, gələcək işlərində uğurlar 
arzulamışdır.  

Sonra Ali Məclisin sədri 
Vasif Talıbov medalların, 
Azərbaycan Respublikasının və 
Naxçıvan Muxtar Respublikası-
nın fəxri adlarının döş nişanla-
rını və vəsiqələrini, Azərbaycan 
Respublikası Prezidentinin 
mükafatını təqdim etmişdir.

Təltif olunanlardan Aytən 
Məmmədova, Tofiq Seyidov, 
Sahil Əliyev, Hüseyn Qarayev, 
Şəhruz Cəfərov, Tural Bağırov, 
Azər Cəfərli, Fatma Əliyeva, 
Zülfiyyə Zeynalova və Nəsibə 
Hüseynova əməklərinə verilən 
qiymətə görə minnətdarlıq 
etmişlər. 

Ulu öndərə 
sonsuz məhəbbətlə

Mayın 10-da Naxçıvan 
Muxtar Respublikası Ali 
Məclisinin sədri Vasif Talıbov 
müstəqil Azərbaycan dövlətinin 
qurucusu və memarı, görkəmli 

dövlət xadimi Heydər Əliyevin 
Naxçıvan şəhərinin baş meyda-
nında əzəmətlə ucalan abidəsi 
önünə gül qoymuş, ulu öndərin 
xatirəsini dərin ehtiramla yad 
etmişdir.

Nazirlik, komitə, baş 
idarələrin və müəssisələrin 

rəhbərləri, hərbi hissələrin 
komandirləri, elm, təhsil 
müəssisələrinin və ictimaiyyətin 
nümayəndələri də abidə önünə 
gül düzmüşlər.

Naxçıvan Muxtar Res-
publikası Ali Məclisinin sədri 
Vasif Talıbov və tədbir iştirak-
çıları Heydər Əliyev Muzeyinə 
gələrək ümummilli lider Heydər 
Əliyevin həyatını və çoxşaxəli 
dövlətçilik fəaliyyətini əks 
etdirən eksponatlara baxmışlar.

Ali Məclisin sədri Heydər 
Əliyev Muzeyinə yeni eksponat-
lar təqdim etmişdir. 

Həmin gün Naxçıvan Mux-
tar Respublikasının bütün rayon 
mərkəzlərində də ümummilli 
lider Heydər Əliyevin anadan 
olmasının 94-cü ildönümü 
münasibəti ilə tədbirlər keçiril-
mişdir.

Ümummilli lider 
Heydər Əliyevə həsr 

olunmuş rəsm sərgisi

Naxçıvan Muxtar Res-
publikası Rəssamlar Birliyinin 
Bəhruz Kəngərli adına Sərgi 
Salonunda Naxçıvan Muxtar 
Respublikasının Əməkdar 
rəssamı Həbibə Allahverdiye-
vanın ümummilli lider Heydər 

Əliyevin anadan olmasının 
94-cü ildönümünə həsr olunmuş 
“Rənglərdə zamanın təcəssümü” 

adlı fərdi rəsm sərgisi açılıb.
Naxçıvan Muxtar Respub-

likası Ali Məclisinin sədri Vasif 

Talıbov əməkdar rəssam Həbibə 
Allahverdiyevanın ümummilli 
lider Heydər Əliyevin anadan 
olmasının 94-cü ildönümünə 
həsr olunmuş “Rənglərdə zama-
nın təcəssümü” adlı fərdi rəsm 
sərgisinə baxmışdır. 

Ali Məclisin sədri sərgi ilə 
tanışlıqdan sonra ümummilli 
lider Heydər Əliyevin anadan 
olmasının 94-cü ildönümünə 
həsr olunmuş “Rənglərdə zama-
nın təcəssümü” adlı fərdi rəsm 
sərgisinə görə rəssam Həbibə Al-
lahverdiyevaya təşəkkür etmiş, 
ona yeni yaradıcılıq uğurları 
arzulamışdır. 

Rəssam Həbibə Allahver-
diyeva sərgidə iştirak etdiyinə, 
eləcə də  rəssamlara göstərdiyi 
diqqət və qayğıya görə Ali 
Məclisin sədrinə minnətdarlıq 
etmişdir.

Heydər Əliyev  
prospektində yeni yaşayış  

binası istifadəyə 
verilmişdir

Ümummilli lider Heydər 
Əliyevin anadan olmasının 
94-cü ildönümündə Naxçı-

van şəhərinin Heydər Əliyev 
prospektində yeni yaşayış binası 
istifadəyə verilmişdir. 

Naxçıvan Muxtar Res-
publikası Ali Məclisinin sədri 
Vasif Talıbov binada yaradılan 
şəraitlə maraqlanmışdır. 

Məlumat verilmişdir 
ki, 2015-ci ilin may ayın-
da tikintisinə başlanılmış 
bina zirzəmi ilə birlikdə 8 
mərtəbədən ibarətdir. İsti, soyuq 
və rütubətə davamlı izolyasi-
ya qatına malik olan binada 
mənzillərin hər birinin ümumi 
sahəsi 240, yaşayış sahəsi isə 
220 kvadratmetrdir. 

Ali Məclisin sədri bina-
nın müasir mühəndis texniki 
tələblər və iqlim şəraiti nəzərə 
alınaraq inşa olunduğunu bil-
dirmiş, bundan sonra aparılacaq 
tikinti işlərində də bu amillərin 
nəzərə alınmasını tapşırmışdır.  

Müasir xidmət sahəsi 
fəaliyyətə başlamışdır

Həmin gün Naxçıvan 
şəhərində yeni xidmət sahəsi - 
"İdeal" ətriyyat və kosmetika 
mağazası fəaliyyətə başlamışdır. 

Naxçıvan Muxtar Respub-
likası Ali Məclisinin sədri Vasif 
Talıbov açılışı bildirən lenti 
kəsmiş, yeni xidmət sahəsinin 
yaradılmasında əməyi olanlara 
təşəkkür etmişdir. 

Bildirilmişdir ki, yeni 
istifadəyə verilən yaşayış binası-
nın birinci mərtəbəsində yerləşən 
"İdeal" ətriyyat və kosmetika 
mağazasında dünyanın məşhur 
firmalarının istehsal etdikləri 
məhsullar alıcılara təklif olunur. 
Məhsulların hər birinin mənşəyi 
və keyfiyyəti diqqətdə saxlanılır. 
Mağazada "İdeal" firmasının öz 
istehsalı olan müxtəlif məhsullar 
da satışa çıxarılır. 

Ali Məclisin sədri xidmət 
sahəsinin fəaliyyətinin təşkili ilə 
bağlı aidiyyəti üzrə tapşırıqlar 
vermişdir. 

“Xalq qəzeti”

Azərbaycanlı alim Batumi Dövlət Universitetinin 
fəxri doktoru diplomuna layiq görülüb

�� Batumi Dövlət 
Universitetində bu 
münasibətlə keçirilən 
tədbirdə çıxış edən 
universitetin rektoru, 
professor Merabi Xalvaşi 
elmin və demokratiyanın 
inkişafına layiqli töhfələr 
vermiş azərbaycanlı alim 
Rza Talıbovu rəhbərlik 
etdiyi ali məktəbin 
kollektivi adından təbrik 
edib.

Rektor onun Batu-
mi Dövlət Universitetinə 
gəlişindən məmnunluğunu 
ifadə edərək deyib: “Rza 
Talıbovun Acarıstan Muxtar 
Respublikası ilə Naxçıvan 
Muxtar Respublikası arasın-
da ikitərəfli münasibətlərin 
möhkəmlənməsində, Batu-
mi Dövlət Universiteti ilə 
Naxçıvan Dövlət Univer-
siteti arasında əlaqələrin 
genişləndirilməsində, 
həmçinin elmin və təhsilin 
inkişafı istiqamətində mühüm 
xidmətləri vardır. Bütün bun-
ları nəzərə alan Batumi Dövlət 
Universitetinin elmi şurası 
onu universitetin fəxri doktoru 
diplomuna layiq görüb.” 

Rza Talıbova fəxri doktor 

diplomu və mantiya təqdim 
olunub.

“Batumi Dövlət Univer-
siteti bu gündən mənim də 
universitetimdir”, - deyən 
Rza Talıbov Batumi Dövlət 
Universitetinin Elmi Şuranın 
üzvləri qarşısında çıxış edərək 
fəxri doktor diplomuna layiq 
görüldüyünə görə təşəkkür 

edib, bundan sonra da təhsil 
sahəsində əlaqələrin inkişafın-
da səylərini əsrigəməyəcəyini 
bildirib.

Sonra tədbirdə Rza Talıbo-
vun gürcü dilində çapdan çıx-
mış “Asiya ölkələri beynəlxalq 
münasibətlər sistemində” adlı 
kitabının təqdimatı olub.

Qeyd edək ki, Azərbaycan 
Respublikasının Təhsil Nazir-

liyinin dərslik kimi təsdiq etdi-
yi “Asiya ölkələri beynəlxalq 
münasibətlər sistemində” adlı 
kitab yüksək ali məktəblərdə 
dərslik kimi istifadə olunur. 
Kitab, MDB ölkələrinin bir 
çoxunun ali məktəblərində də 
tədris olunur.

“Xalq qəzeti”

Azərbaycan Dövlət Mülki Aviasiya 
Administrasiyası və Dövlətlərarası Aviasiya 

Komitəsi arasında saziş imzalanıb
�� Azərbaycan Respublikası Dövlət Mülki 

Aviasiya Administrasiyası və Aviasiya və hava 
məkanından istifadə üzrə Dövlətlərarası Şuranın 
(Dövlətlərarası Şuranın qərargahı Bakıda yerləşir) 
icra orqanı olan Dövlətlərarası Aviasiya Komitəsi 
(DAK, qərargahı Moskvada yerləşir) arasında 
“Aviasiya qəzalarının təhqiqatı və onların qarşısının 
alınması sahəsində qarşılıqlı fəaliyyət barədə Saziş”, 
habelə təhsil, aviasiya texnikasının və aerodromların 
sertifikatlaşdırılması sahəsində əməkdaşlıq haqqında 
Protokol imzalanıb.

Saziş mayın 10-da 
Dövlətlərarası Şuranın 
qərargahında Dövlətlərarası 
Şuranın prezidenti, DAK-ın 
sədri, texnika elmləri doktoru, 
professor Tatyana Anodina və 
Mülki Aviasiya Administrasiya-
sının direktoru Arif Məmmədov 
tərəfindən imzalanıb.

Tatyana Anodina deyib 
ki, bu sazişin imzalanması 
“Beynəlxalq mülki aviasiya haq-
qında Konvensiya”ya (Çikaqo 
Konvensiyası) 13 saylı Əlavənin 
yerinə yetirilməsini təmin etməyə 
və aviasiya qəzalarının təhqiqat 
orqanının müstəqilliyi prinsipini 
reallaşdırmağa imkan verəcək. 
Bu, 1992-ci ildən Azərbaycan 
Respublikasının da üzv olduğu 
Beynəlxalq Mülki Aviasiya 
Təşkilatının (İKAO) standartları-

na tamamilə müvafiqdir.
Professor T.Anodina qeyd 

edib ki, Bakıda “Beynəlxalq 
mülki aviasiya haqqında 
konvensiya”ya və “Aviasiya 
qəzalarının və insidentlərin 
təhqiqatı üzrə regional təşkilat 
üçün rəhbər sənəd”ə (İKAO-nun 
9946 nömrəli sənədi) müva-
fiq olaraq tərtib edilmiş saziş 
aviasiya qəzalarının müstəqil 
təhqiqatında DAK-ın zəngin 
beynəlxalq təcrübəsindən və 
onun resurslarından istifadə 
etməyə imkan verəcək. 30 
dekabr 1991-ci il tarixli “Mülki 
aviasiya və hava məkanından 
istifadə haqqında Dövlətlərarası 
Saziş”in iştirakçısı olan 
Azərbaycan Respublikası 
mülki aviasiyanın təhlükəsiz 
və səmərəli fəaliyyətinin 

təmin olunması üçün DAK və 
Dövlətlərarası Şura ilə müxtəlif 
sahələrdə fəal əməkdaşlıq edir.

Dövlət Mülki Aviasiya 
Administrasiyasının direktoru 
Arif Məmmədov da imzalanmış 
sənədlərin çox vacib olduğu-
nu qeyd edib. A.Məmmədov 
deyib: “Bu, bizim 25 ildən 
artıq müddətdə əməkdaşlıq 
etdiyimiz Dövlətlərarası Şura 
/ DAK ilə ölkəmiz arasında 
sıx qarşılıqlı fəaliyyətə kömək 
edir. Dövlətlərarası Şura / DAK 
ilə qarşılıqlı fəaliyyətimiz 
bizim aramızda imzalanmış 
çoxsaylı sənədlərə əsaslanır. 
Bu gün imzalanmış saziş 
Azərbaycanın öz kadrlarını 
yetişdirməsinə kömək edəcək. 

DAK bizim mütəxəssislərin 
sertifikatlaşdırma məsələlərini 
yaxşı mənimsəmələri üçün yeni 
mütəxəssislər hazırlanmasında, 
onların Azərbaycan Milli Avi-
asiya Akademiyasında təcrübə 
keçməsində bizə kömək edir.

Tərəflər beynəlxalq 
münasibətlərin, işgüzar 
əlaqələrin və turizmin inkişafı 
məqsədilə Azərbaycan Milli 
Mülki Aviasiya Akademiyasının 
və digər təhsil mərkəzlərinin 
peşəkar elmi-texniki bazasından 
istifadə etməklə beynəlxalq peşə 
təhsili sisteminin reallaşdırılma-
sı proqramını işləyib hazırla-
yırlar.

“Xalq qəzeti”


